
Et wor nüngsehnhundertdreienveezig, dä Kreeg wor jetz vier Johr dran. Vürher hät mer
immer nor vun Erfolge un vun Seege un Landeroberung gehoot, un jetz met Stalingrad, dat
wor ärg. Üüre Vatter hollte der Globus erus un zeig mir mem Duume avgedeck Deutschland
un säht: “Gägen alles andere kämfe mir, un jetz ha' mer verlore. Der Kreeg es vörbei.” Die
Euphorie, un wat mer en der Schull all nit metgekräg hatte, för 'wann ha' mer denn dä
Endseeg erreich?', dat wor vörbei.

